Kopja Informali ta' Sentenza

=t A

-|:hl

L
Py T Ly
.

'MALTA
QORTI CIVILI
PRIM' AWLA

ONOR. IMHALLEF
JOSEPH R. MICALLEF

Seduta tad-29 ta' Marzu, 2011

Citazzjoni Numru. 2776/1999/1

Louis CAMILLERI
VS

Joseph CAMILLERI

[I-Qorti:

Rat I-Att ta¢-Citazzjoni mressaq fid-29 ta’ Dicembru, 1999,
li bih u ghar-ragunijiet hemm imfissra, I-attur talab i din il-
Qorti  (a) tillikwida d-danni mg@arrba minnu bi htija tal-

imharrek talli zamm ghalih il-flus imhallsa u I-biljetti mhux
mibjugha ta’ attivita’ (party) organizzata minnhom it-tnejn
fOttubru tal-1999 fil-lokal bl-isem ta’ “Club Terrain”, u li
gabel kien igib l-isem ta’ “ll-Foresta” fTa Qali; u (b)
tikkundanna lill-imharrek ihallsu s-somma hekk likwidata
bhala danni. Talab ukoll I-ispejjez u |-imghaxijiet;

Rat id-degriet taghha tal-25 ta’ Jannar, 2001", li bih ordnat
li l-atti tac-Citazzjoni jergghu jitressqu fkopja minhabba i
I-pro¢ess ma kienx instab aktar u ordnat ukoll li ssir in-
notifika tal-imharrek;

Rat id-degriet taghha tat-13 ta’ Marzu, 20017, li bih halliet
il-kawza sine die;

Rat id-degriet taghha tat-22 ta’ Marzu, 2001, li bih regghet
gieghdet il-kawza ghas-smigh;

Rat in-Nota mressqa mil-attur fis-16 ta’ Mejju, 2001, li bih
ressaqg kopja tal-Att tac-Citazzjoni u d-dikjarazzjoni
mahlufa;

Rat in-Nota tal-E¢cezzjonijiet imressqa mill-imharrek fit-2
ta’ Lulju, 2001, li biha laga’ ghall-azzjoni attri¢i billi qal Ii |-
azzjoni ma setghetx titressaq kif tressget ghaliex fejn
hemm shubija t-talba kellha ssir ghall-ghoti ta’ rendikont u
I-gsim tal-gligh |i seta’ kien hemm, u mhux ghal-
likwidazzjoni tad-danni. Zied jghid li l-azzjoni attri¢i saret
gabel waqgtha ghaliex l-attur gatt ma ta rendikont huwa
nnifsu tal-ghadd ta’ biljetti u d-dhul li kellu mill-bejgh ta’
biljetti min-naha tieghu. F'kull kaz, it-talbiet atrici
m’humiex misthoqga ghaliex mhux talli [-attivita’® ma
hallietx gligh, izda huwa kellu johrog flus minn gewwa biex
jaghmel tajjeb ghan-nefqiet li gabet maghha I[-attivita’.
Temm jghid li huwa ma ghamel |-ebda hsara lill-attur li
ghaliha ghandu jaghtih xi kumpens;

Rat is-sentenza taghha tal-25 ta’ Settembru, 2003, li biha
u ghar-ragunijiet hemm imfissra, ¢ahdet [-ewwel
eccezzjoni tal-imharrek;

! Pag. 13 tal-process
2 Pag. 15 tal-process

Semghet ix-xhieda tal-partijiet u rat il-provi dokumentali
mressqgin minnhom,;

Rat id-degriet taghha tas-16 ta’ Mejju, 2007% |li bih
iddikjarat maghluq I-istadju tal-gbir tal-provi u tat zmien lill-
partijiet biex iressqu s-sottomissjonijiet taghhom bil-
miktub;

Rat in-Nota ta’ Sottomissjonijiet imressqa mill-attur fl-14
ta’ Awissu, 2007°;

Rat in-Nota ta’ Sottomissjonijiet imressga mill-imharrek fit-
12 ta’ Novembru, 2007°, bi twegiba ghal dik tal-attur;

Semghet it-trattazzjoni tal-avukati tal-partijiet;
Rat |-atti kollha tal-kawza;

Rat id-degrieti taghha li bihom halliet il-kawza ghas-
sentenza;

Ikkunsidrat:

[lli din hija azzjoni ghad-danni. L-attur u l-imharrek kienu
dahlu shab fattivita’ ta’ divertiment biex jinawguraw u
jergghu jaghtu hajja lil stabiliment kummercjali. Biex sar
dan, dahlu fnefqa wkoll biex itejbu |-post. Kienu nedew
attivita’ u danhlu frabta ma’ terzi ghal sponsorship. L-
imharrek ha hsieb il-bejgh u t-tgassim tal-biljetti. L-attivita’
saret, izda l-attur jghid li I-imharrek zamm ghalih il-biljetti
mhux mibjugha u wkoll id-dhul minn dawk li biegh. L-attur
irid il-likwidazzjoni tad-danni li garrab minhabba l|-imgiba
tal-imharrek u I-hlas ta’ sehemu mill-istess bejgh;

lIli ghal din |-azzjoni, I-imharrek laga’ billi gal li I-azzjoni kif
saret ma tiswiex (ghaliex kien messu ntalab |-ghoti ta’

% Pagg. 33 — 9 tal-process

* Pag. 140 tal-process

® Pagg. 141 — 5 tal-process

® Pagg. 148 — 151 tal-process

rendikont, u mhux l-azzjoni tad-danni) u li saret gabel
wagqtha (ghaliex l-attur innifsu gatt ma ta rendikont lilu tal-
biljetti mibjugha minnu u I-flus li dahhal minn dak il-bejgh).
Laga’ wkoll billi ¢ahad it-talbiet tal-attur ghaliex huwa
m’ghamel xejn li bih gab hsara lill-attur u, fug kollox,
ghaliex I-attivita’ li ghamlu ma hallietx gligh x’jinqasam,
izda, ghall-kuntrarju, kemm hu u kif ukoll I-attur kellhom
johorgu flus minn gewwa biex jaghmlu tajjeb ghall-ispejjez
tal-attivita’. Jghid li I-attur ma harigx sehemu minn dawk -
ispejjez;

[lli din il-Qorti kienet cahdet I-ewwel e¢cezzjoni b’sentenza
li tat fil-25 ta’ Settembru tal-2003;

lIli ghal dak li jirrigwarda I-fatti li johorgu mill-atti tal-kawza
jirrizulta li fAwissu tal-1999, I-attur kien hajjar lill-imharrek
biex jidhlu ghat-tmexxija ta’ stabiliment kummercjali i
jinsab f'Ta’ Qali bl-isem ta’ “ll-Foresta” jew “Club Numero
Uno” u li dak iz-zmien kien ilu xi snin mitlug’. F'dak ix-
xahar kien intlahaq ftehim mal-kerrej tal-post biex il-
partijiet imexxu l-istabiliment ghal erba’ (4) snin, bil-patti u
l-kundizzjonijiet hemm imfissra®. Kien mehtieg li jsir titjib
fil-post u gablu Ii jibdlu Il-isem tal-istabiliment billi jibda
jissejjan “Club Terrain®. ll-partijiet kellhom fmohhhom li
jniedu l-istabiliment b’attivita’ (party) li kellha ssir fis-17 ta’
Ottubru, 1999. Il-hsieb kien li din I-attivita’ tigbed tlitt elef
(3,000) ruh u l-prezz ikun ta’ tmien liri Maltin u hamsin
éentezmu (Lm 8.50)° kull biljett tad-dhul. Stampaw
b’kollox tlitt elef u hames mitt (3,500) biljett™°, fi ktejjeb ta’
ghoxrin (20) biljett kull wiehed™. Sitt mitt (600) biljett
minnhom kellhom jinghataw b’xejn (“‘complimentary”) lill-
isponsor u lil xi nies ohrajn;

llli |-partijiet gasmu I-biljetti bejniethom biex ifittxu
jbieghuhom. Min-naha tieghu, I-imharrek ghadda hames
mitt (500) biljett lill-impriza ta’ promoturi jisimha “Genetix”,
li kienet ftiehmet mal-partijiet li tiehu hsieb iggib disk

" Dok “LC1”, fpagg. 43 — 5 tal-process

® Dok “JCA”, fpagg. 72 — 6 tal-process

° Li jgibu € 19.80 fi flus tal-lum

10 Xhieda tal-imharrek 1.6.2006, fpag. 89 tal-process
" Dok “LAS5”, fpag. 60 tal-process

jockey mill-Olanda®?, izda tinghata d-dritt li tmexxi I-bars

fil-post dak inhar li kellha ssir I-attivita™>;

[lli 1-attur jghid li I-imharrek ma kienx f'qaghda li mill-ewwel
johrog sehemu min-nefqa kapitali li kellha ssir fil-post.
Jidher, izda, li xi nefqgiet dwar xoghlijiet ta’ titjib fil-post u
hlas lil haddiema sar miz-zewg partijiet flimkien*.
F’'Settembru, il-partijiet dahlu fi ftehim ta’ sponsorship
esklussiv ma’ kumpannija®™ li kellha tohrog sebat elef lira
Maltin (Lm 7,000)* u taht il-kundizzjonijiet I-ohra hemm
imfissra. Il-partijiet fdin il-kawza kellhom ibatu n-nefga
tal-attivita’, maghduda wkoll dik marbuta mal-wirja live ta’
artist li kellu jingab minn barra minn Malta. Dik il-
kumpannija nghatat, bi skont, hames mitt (500) biljett
‘complimentary” biex tgassamhom kif jidhrilha hi.
Sehhilha tqassamhom kollha minbarra erbgha (4)". L-
isponsor ghamel tajjeb ghan-nefqa ta’ ftit aktar minn tlitt
elf u sitt mitt lira Maltin freklamar li kien sar gabel I-
attivita’*®, kemm fgurnal lokali®® u kif ukoll waqt xandira
radjufonika, u li |-partijiet fil-kawza kienu ghadhom ma
hallsux sa dak inhar?’;

llli I-attivita’ saret kif mahsub. Billi mhux il-biljetti kollha
kienu nbieghu sa gabel dak inhar, uhud inbieghu fil-bieb.
L-ghada, |-imharrek ma deherx u zamm ghandu I-flus li
ngabru mill-biljetti mibjugha u bosta mill-biljetti li I-attur
kien ghaddhielu u li bagghu ma nbieghux. L-attur ukoll
kien ghad fadallu fidejh mitejn (200) biljett li ma nbieghux.
Fid-19 ta’ Ottubru, 1999, |-imharrek gabbad avukat biex
iwissi lill-attur biex ma jkellmux jew jersaq lejh. F’Awissu
tal-2001, l-imharrek radd il-biljetti u taghrif kollu li kellu
fidejh, meta I-Pulizija baghtet ghalih hi u tistharreg ilment
li kien ressaq maghha I-attur dwar il-kaz**;

i fid-29 ta’ Dicembru, 1999, I-attur fetah din il-kawza;

2 Dok “AM9”, Fpag. 128 tl-process

'3 Affidavit ta’ Charles Camilleri fpag. 53 tal-process

* Dok “JCB”, fpag. 71 tal-process

5 Dok “LAS1”, fpagg. 61 — 2 tal-process

18 |j jgibu € 16,305.61 fi flus tal-lum

" Dok “LAS5”, fpag. 60 tal-process

18 Dokti “LAS3” u “LAS4”, fpagg. 63 — 70 tal-process

9 Dok “LAS2”, fpag. 64 tal-process

% Xhieda ta’ Lino Abela Scolaro 1.6.2006, fpag. 82 tal-process

% Xhieda tas-Suprintendent Alexandra Mamo 3.5.2007, fpagg. 109 sa 112 tal-process

lIi ghal dak li jirrigwarda I-konsiderazzjonijiet ta’ xejra
legali li jintrabtu mal-kawza, |-Qorti tibda biex tqis li I-attur
ghazel li jibni l-azzjoni tieghu fuq il-htija jew I-ghamil
dannuz. L-attur jixli lill-imharrek b’'imgiba li gabitlu hsara
minkejja I-ftehim i kien sar bejniethom li jagsmu ndags id-
dhul min-negozju li kienu dahlu ghalih u li dik il-hsara
saret bir-rieda tal-istess imharrek. Il-hsara li I-attur jghid li
garrab bi htija tal-imharrek grat minhabba li dan nagas
milli jaghti lill-attur is-sehem tieghu mid-dhul tal-bejgh tal-
biljetti tal-attivita” kummercjali li nedew bejniethom;

i 1-ligi trid li kull wiehed iwiegeb ghall-hsara li tigri bi htija
tieghu®, kemm jekk dik il-hsara ssir b’ghamil u kif ukoll
jekk tigri minhabba nuqgas ta’ ghamil li messu sar®.
Kemm hu hekk, in-nugqas jew omissjoni ta’ dak li messu
sar u jongos milli jsir jista’ jnissel il-htija akwiljana jekk
kemm-il darba tali nugqgas §ara bir-rieda jew bit-
traskuragni ta’ min kellu jaghmel il-haga®*. Din il-htija
titnissel kemm jekk ir-rabta bejn persuni tkun wahda gejja
minn kuntratt u kif ukoll wahda extra-kuntrattwali®;

llli l-azzjoni kif imressga mill-attur tgieghed fhogor I-
imharrek il-htija ta’ mgiba li tqarrab lejn id-delitt. Kemm hu
hekk, xi zmien wara li l-attur fetah din il-kawza, ittenta
proceduri mal-Pulizija biex jistharrgu lill-imharrek
sewwasew fuq ix-xilja li dan zamm ghalih jew approprija I-
flejjes migbura mill-bejgh tal-biljetti li kellu fidejh. Il-fatt li
dawk il-proceduri ma wasslux ghat-tehid kontra l-imharrek
ta’ proceduri kriminali®®, ma ffissirx li taht il-lenti tal-azzjoni
civili taga’ wkoll I-azzjoni attri¢i. 1zda biex |-azzjoni attriCi
tirnexxi mhux bizzejjed li I-attur jixhet xilja mas-sagajn jew
iganqal sempli¢i suspett, ghaliex jaga’ fuqu li juri tajjeb
bizzejjed |i I-pretensjonijiet tieghu kontra I-imharrek
jirrizultaw ippruvati kif imiss;

2 Art. 1031 tal-Kap 16

% App. Inf. 18.10.2006 fil-kawza fl-ismijiet Atlas Insurance Agency Ltd vs
Korporazzjoni Enemalta et

* F_Ricci Corso Teorico-Pratico di Diritto Civile (Vol VI), pagg. 118 — 9

% App. Inf. 29.5.2009 fil-kawza fl-ismijiet Middlesea Insurance p.l.c. noe vs Joseph
Zaffarese

% Xhieda tas-Suprintendent Alexandra Mamo 3.5.2007, fpag. 108 tal-process

llli fdan il-kaz tal-lum ma hemm I-ebda kontestazzjoni
bejn il-partijiet li I-hsieb taghhom kien li jidhlu ghal bi¢¢a
negozju flimkien biex jibdew imexxu stabiliment
kummercjali. ll-hsieb kien ukoll li huma jagsmu mill-gligh
fishma ndags. Jidher li kien hemm fehma li t-tnejn i
huma jidhlu ghan-nefqa li kienet mehtiega biex il-post
jingab fgqaghda sura wara t-telga li kien thalla fiha ghal
snin shah. Jidher ukoll li, minkejja dak li I-attur jghid fil-
bidu tal-kaz, iz-zewq partijiet intrigaw ghall-bejgh tal-biljetti
ghall-attivita’ mertu tal-kawza. @ Ma huwiex kontestat
langas li kull parti nagset li tagsam mal-ohra dak li setghet
gabret mill-bejgh li sar mill-biljetti min-naha taghha. L-
attur jaghmel dan ghaliex jghid li hu ma kellux biljetti
X'ibigh, filwaqt li I-imharrek jghid li zamm il-flus ghaliex
kien hareg minn butu somom ohra li bihom ghamel tajjeb
ghan-nefqga li saret biex saru xoghlijiet ta’ titjib u tisbin tal-
post;

llli dak i |-partijiet, fil-herqga taghhom, naqsu li jaghmlu
kien li jlahhmu I-ftehim taghhom fkitba u li jzommu
rendikonti aggornati u xierqa ta’ dak li kien ged isir u minn
min. Ghall-bidu, bnew ir-rabta ta’ bejniethom biss fuq il-
fidu¢ja f'xulxin (ghall-anqas it-tnejn li huma hekk jistgarru).
Kien minhabba f'hekk li ma jistax jinghad li bejn il-partijiet
kienet inhalget soc¢jeta’ cCivili kif tridha I-ligi, ladarba rabta
bhal din tehtieg il-ftehim miktub ghas-siwi taghha taht
piena ta’ nullita”®’. Gara li, aktar ma qorob il-jum li fih kellu
jitnieda l-avveniment li bih il-partijiet kienu sejrin izanznu I-
post u minhabba r-rabtiet li kienu nbdew ma’ terzi, aktar
bdew jittiehdu decizjonijiet mal-hadra t-tajn u, xX’aktarx, bla
ma parti tikkonsulta mal-ohra. Meta wasal il-jum tal-
avveniment u beda jberrag dwar x’aktarx x’ser ikun I-ezitu
tal-investiment taghhom, il-partijiet kienu tilfu [-fiduc¢ja
fxulxin u dahlu s-suspetti. Sal-ghada tal-avveniment, il-
fiducja kienet intilfet ghal kollox u n-negozju ta’ bejniethom
miet tista’ tghid mal-bidu tieghu;

llli fdan il-qafas ta’ grajjiet, il-Qorti tqis li huwa mehtieg |i
tistabilixxi kemm inbieghu biljetti ghall-avveniment mertu
tal-kaz u min mill-partijiet kien involut fdan u safejn. Dan

7 Art. 1233(1)(f) tal-Kap 16

kollu jitlob li 1-Qorti tistharreg ukoll min mill-partijiet
gieghed jghid is-sewwa, ghaliex il-verzjonijiet taz-zewg
partijiet huma kontrastanti hafna. Ladarba I-attur jibni I-
kaz tieghu fuq l-allegazzjoni li l-imharrek zamm ghalih il-
flus li dan gabar mill-bejgh tal-biljetti li nghata, jaga’ fuq I-
attur li, qabel kull haga ohra, juri kemm tassew kienu
nghataw biljetti lill-imharrek. L-attur baqga’ tul il-kawza
kollha jghid li huwa ma ntriga bl-ebda bejgh min-naha
tieghu u Ii I-biljetti kollha — tnehhi dawk mahsuba Ii
jinghataw lill-isponsor bi skont — kellhom jinbieghu mill-
imharrek;

[lli I-Qorti ma tistax toqghod b’ghajnejha maghluga fuq din
il-verzjoni tal-attur. Fl-ewwel lok, ma jaghmilx sens Ii |-
attur jghid li huwa ma kien intriga bl-ebda mod biex ibigh
il-biljetti, meta mbaghad jistqarr li mitejn (200) biljett
baqghu fidejh mhux mibjugha wara l-avveniment®®. Dan
iI-fatt ixejjen ix-xilja li kien |-imharrek li ntriga wahdu bil-
bejgh tal-biljetti u li zamm kollox taht idejh. Fit-tieni lok, I-
attur ghadu jishaq li I-ghadd ta’ biljetti stampati kien ta’ tlitt
elef (3,000). Din i¢-¢ifra ma tagbilx ma’ provi dokumentali
li juru li I-ghadd ta’ biljetti stampati kien ta’ tlitt elef u
hames mija (3,500)* u li l-isponsor hallas lill-istampaturi
ghal dak I-ammont ta’ biljetti. Minbarra dan, fost il-biljetti li
jinsabu fl-atti, hemm uhud |i n-numru tas-sekwenza
taghhom jagbez ié-éifra ta’ tlitt elef*°. Min-naha tieghu, I-
imharrek baga’ jtenni mill-bidu sal-ahhar li I-ghadd ta’
biljetti kien ta’ tlitt elef u hames mija u qatt ma ¢¢aqlaq
minn din il-gaghda tieghu, ukoll meta ntalab imur ikellem
lill-Pulizija u tahom l-istqarrija tieghu®*. Il-Qorti sejra
toqghod fuq din l-oghla c¢ifra u sejra tqis li l-attur ukoll kellu
biljetti fidejh biex ibieghhom;

[l hemm gbil bejn il-partijiet u prova Ii turi li I-isponsor
nghata hames mitt (500) biljett minnhom bhala
‘kumplimentari” bi skont. Dawn zgur ma jinteressawx lill-
Qorti fil-kwestjoni li 1-Qorti ghandha quddiemha. Hekk
ukoll hemm qbil li erba’ mija u sittin biljett (460) li kienu
fidejn l-imharrek bagghu ma nbieghux u ghalhekk langas

8 § 7 tan-Nota ta’ Sottomissjonijiet tieghu, fpag. 142 tal-process
% Dok “LAS4”, fpag. 69 tal-process

% Dokt “AM2" u “AM7”, fpagg. 121 u 126 tal-process

% Dok “AM1”, fpagg. 119 — 12 tal-process

dwar dawn I-attur m’huwa jistenna I-kumpens®?. Min-naha
tieghu, l-attur jghid®, li I-ghadd ta’ biljetti mgassmin
kumplimentari kien ta’ sitt mitt (600) biljett, jekk tghodd
ukoll dawk moghtijin bi skont lill-isponsor. L-attur ressaq
dokument li jghid i juri kemm biljetti nghataw lill-imharrek
biex ibieghhom*®*. 1l-Qorti ma tistax toqghod fuq dak id-
dokument bhala prova tajpa. Fl-ewwel lok, dan jidher i
jirreferi biss ghal tnejn u tletin (32) mill-mija u hamsa u
sebghin (175) librett ta’ biljetti li kienu stampati. Fit-tieni
lok, hdejn uhud mill-pakketti hemm I-isem ta’ “Central
Cigarettes”, jigifieri I-isponsor tal-avveniment, u li gatt ma
jista’ jkun li dawk il-biljetti kienu nghataw lill-imharrek biex
ibieghhom hu;

[lli, min-naha tieghu, |-imharrek jghid li bejnu u bejn I-attur
tgassmu ndags elfejn u hames mitt (2,500) biljett, ghaliex
500 inbieghu bi skont lill-isponsor u 500 ohrajn inghataw
lid-ditta Genetix®®. B’hekk, jghid, hu u l-attur kellhom elf
mitejn u hamsin (1,250) kull wiehed X’ibieghu, li minnhom
jghid li huwa sehhlu jbigh biss wiehed u sebghin (71).
Huwa jishaq li I-attur biegh mija u hamsa u ghoxrin (125)
biljett li zamm id-dhul taghhom ghalih, filwaqt li tlieta u
erbghin (43) biljett inbieghu fil-bieb dak inhar tal-party. Ma
fissirx dawk il-biljetti mis-sehem ta’ min mill-partijiet kienu.
IXx-xhud Charles Camilleri ta’ Genetix ¢ahad |i huwa
nghata xi biljetti biex ibieghhom®. Izda whud mil-libretti
tal-biljetti li I-imharrek ghadda lura lill-Pulizija juru li tassew
kien hemm persuni ohrajn |i jidher li nghaddewlhom il-
biljetti biex jghinu fil-bejgh taghhom;

llli 1-Qorti tqis ukoll li kien hemm zewg verzjonijiet ma
jagblux dwar kemm nies marru fil-post dak inhar tal-party.
[I-Qorti tifthem i I|-partijiet kellhom hsieb |i kull wahda
minnhom issahhah il-pretensjoni taghha — I-attur, biex
jiggustifika ammont oghla ta’ kumpens, I-imharrek biex
ibaxxih kemm jista’. Filwaqt li I-attur jghid li ghall-attivita’

[12H

attendew “il fug minn elfejn ruh™’, u x-xhud Charles

* |bid § 19, fpag. 144 tal-process

3 Affidavit tieghu fpag. 45 tal-process

% Dok “A”, fpag. 46 tal-process

% Xhieda tieghu 1.6.2006, fpagg., 89 — 90 tal-process
% Xhieda tieghu 1.6.2006, fpag. 86 tal-process

% Pag. 45 tal-process

Camilleri ta’ Genetix gataghha li “kien hemm mal-elf u
hames mitt ruh u mhux izjed”*®, l-imharrek jghid li ma
setax kien hemm aktar minn tliet mija u tlitt (303) ruh. Fis-
sewwa, |-ghadd ta’ nies li marru ghall-party m’huwiex
dagshekk determinanti, kemm ghaliex kien hemm nies i
ngdew bil-biljetti kumplimentari, u kif ukoll ghaliex il-fehma
tal-partijiet f'xi hinijiet partikolari setghet kienet ghal kollox
arbitrarja. 1zda I-ghadd ta’ nies prezenti jista’ jitfa’ dawl
fuqg kemm biljetti tgqassmu, ghaliex huwa mistenni li kull
min dahal fil-post ghamel dan wara li wera [-biljett jew
wara li xtrah mill-bieb;

[l wara li I-Qorti rat sewwa I-provi dokumentali mressqga u
fliethom wiehed wiehed, u gieset ix-xhieda moghtija mill-
partijiet, tasal ghal-fehma Ii, fin-nuggas ta’ prova aktar
cara, kull wiehed mill-partijiet kellu ghad-dispozizzjoni
tieghu elf mitejn u hamsin (1,250) biljett X’ibigh ghall-
imsemmi avveniment. Minn dak |-ghadd, I-imharrek radd
lura lill-Pulizija disa’ mija u tmenin (980) li minnhom tmien
mija u tnejn u ghoxrin (822) ma kinux inbieghu. Dan
ifisser li, fil-kaz tal-erba’ mija u tmienja u ghoxrin (428)
biljett l-iehor li jew inbieghu jew ma tax lura I-ktejjeb
taghhom lill-Pulizija, irid jaghti nofs id-dhul taghhom lill-
attur, ladarba I-ftehim ta’ bejniethom kien li jagsmu I-gligh
indags. Mid-dokumenti mressga mill-istess imharrek,
jidher li whud mill-pakketti ta’ biljetti li huwa radd lura lill-
Pulizija kienu jirrigwardaw biljetti li, kif sehaq I-istess
imharrek, kienu fidejn l-attur u terzi biex ibieghuhom
huma. Dawn jitiighu ghal tmien pakketti jew mija u sittin
(160) biljett iehor*®. Ghalhekk il-Qorti jidhrilha li dawk il-
pakketti m’ghandhomx jintghaddu mal-ghadd li l-imharrek
ta’ rendikont taghhom u I|-ekwivalenti ta’ dawk it-tmien
pakketti jizdiedu mal-ghadd li l-imharrek nagas li jaghti
lura. Dan igib li I-imharrek irid jikkumpensa lill-attur nofs il-
valur tal-hames mija u tmienja u tmenin (588) biljett li jew
thallas taghhom jew ma raddx lura;

[lli 1-valur fi flus tal-lum tal-imsemmija 588 biljett jitla’ ghal
hdax-il elf sitt mija u tnejn u erbghin euro u erbghin

* pag. 86 tal-process
* Dok “AM2”, fpag. 121 tal-process

centezmi (€ 11,642.40), li I-imharrek irid ihallas nofsu lill-
attur;

lIli ghal dak li jsemmi Il-imharrek fit-tielet eccezzjoni
tieghu, 1-Qorti ma jidhrilhiex li ghandha tqis tajba I-
pretensjoni tieghu li huwa zamm ghalih id-dhul mill-biljetti
biex jaghmel tajjeb ghan-nefgiet li huwa jghid li dahal
ghalihom fl-interess tan-negozju li dahlu ghalih iz-zewg
partijiet. Dan jinghad ghaliex il-ligi ma tippermettix i
persuna li ghandha xi pretensjoni “tiehu I-ligi b’idejha” u
zzomm ghandha dak Ii jisthoqq lil haddiehor. Lanqgas,
f'dan il-kaz, ma jidher li tista’ ssir tpacija, u dan minhabba
li fiz-zewg pretensjonijiet — dik tal-attur u dik tal-imharrek —
jongos l-element essenzjali tas-somma ¢erta u likwida®.
Minbarra dan, |-imharrek ma ressaqgx talba rikonvenzjonali
ghall-hlas lilu tan-nefga li dahal ghaliha;

[lli wkoll dwar it-tieni eé¢ezzjoni mgajma mill-imharrek, il-
Qorti ma tarax ghaliex I-azzjoni attrici saret qabel waqtha.
Jekk I-imharrek ried li jinghata rendikont minghand I-attur,
ma kellu xejn X'izommu milli jaghmel dan, u xXaktarx li
kieku I-partijiet fittxew li jimxu b’aktar irdulija ma’ xulxin,
kieku kienu jaslu ghal arrangament tajjeb bejniethom
hafna aktar qabel. 1zda I-attur kellu kull interess u jedd li
jressaq din l-azzjoni ladarba I-imharrek kien ghalaqlu I-
bieb ghan-negozjati u ladarba johrog li, fid-dawl tal-
konsiderazzjonijiet li saru aktar gabel, I|-attur tassew
ghandu jiehu minghand |-imharrek dwar is-sehem tieghu
mill-bejgh tal-biljetti;

i billi t-talbiet tal-attur kienu jehtiegu likwidazzjoni tal-
pretensjonijiet tal-attur u billi s-somma misthoqqa lilu
gieghda tkun likwidata bis-sahha ta’ din is-sentenza, I-
imghax li I-attur jippretendi fugq dak li jrid jithallas irid jibda
jghaddi mil-lum u mhux minn dak inhar li sar lI-avveniment;

lIli, fkull kaz, dan kollu jibga’ bla hsara ghal kull jedd ta’
azzjoni li jista’ jiehu I-imharrek dwar il-pretensjonijiet
tieghu;

“0 Art. 1197(1) tal-Kap 16

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tilga’ I-ewwel talba attri¢i u gieghda tillikwida s-somma
li I-imharrek irid ihallas lill-attur fl-ammont ta’ hamest elef
tmien mija u wiehed u ghoxrin euro u ghoxrin ¢entezmi (€
5,821.20);

Tilga’ t-tieni talba attrici u tikkundanna lill-imharrek
ihallas I-imsemmija somma ta’ (€ 5,821.20) hekk likwidata
lill-attur, flimkien mal-imghax legali fugha b’sehh mil-lum
sal-jum tal-hlas effettiv; u

Tikkundanna lill-imharrek ihallas ukoll I-ispejjez tal-

kawza maghduda dawk tas-sentenza preliminari tal-25 ta’
Settembru, 2003.

< Sentenza Finali >

